
Shrinivasavirachita Shrihara Stuti

ஶ்ரீநிவாஸவிரசிதா ஶ்ரீஹரஸ்துதி:

ௐ ஶ்ரீக³ணேஶாய நம: ।
ப்ராக்³த³யதாம் க³ணநாதோ² வித்³யாம் விதரிதுமுதா³ரகாலீநாம் ।
ஆத்³ரியதாம் க³ணநாதோ² ப³ஹுதா⁴ ப்³ரு’ந்தா³ரகாலீநாம் ॥ 1॥
ஹிம்மகரகலிகோத்தஸ: ஶமயதி தாபம் ஹ்ரு’தி³ ப்ரவ்ரு’த்தம் ஸ: ।
ஶுசமநிராகுர்வாணைர்மிதநிர்வாணை: கிமந்யகீ³ர்வாணை:॥ 2॥
ஶ்ருதிஶாஸ்த்ரகீ³யமாநம் நிஷ்பரிமாணம் ததா² நிருபமாநம் ।
ஶம்போ⁴ தவ மஹிமாநம் கஸ்துஷ்டூஷுர்லபே⁴த ஸீமாநம் ॥ 3॥
ஸத்யாம் தவ ஹி க்ரு’பாயாம் தவ பத³ப⁴க்திம் கி³ரீஶ ஸமுபாயாம் ।
ஸ்தி²திமத² ஸௌக்²யோபாயாம் கலயேயம் ஸத்³க³திம் ச நிரபாயாம் ॥ 4॥
விமலபயோதா³ப⁴ஸிதம் ஸ்பு²ரதி யத³ங்கே³ஷு ஸர்வதா³ ப⁴ஸிதம் ।
கண்ட²ஶிர:ஶ்ருதிபு⁴ஜகா:³ஸ்பு²ரந்தி ப²ணமணிமரீசிபி⁴ர்பு⁴ஜகா:³॥ 5॥
யத்³யபி சர்ம வஸாநோ த்³ரு’ஷ்டோऽஸி த்வம் ஶுபா⁴ ஹி தி³வஸா ந: ।
அவது த³யா தவ ஸா ந: ப²லதி ஸுகா²ப்³தி⁴ர்யயா நிரவஸாந:॥ 6॥
ஶ்ருதிஶாஸ்த்ரது³ர்நிரூபோ வபுரர்தா⁴கலிதவரதநூரூப: ।
அபி சக்ஷுஷா விரூபோ விதரஸி ப⁴ஜதாமபீ⁴ஷ்டமநுரூப:॥ 7॥
க³ங்கா³ ப³ஹுகல்லோலா ஜடாஸு சலிதும் ந சாஶகல்லோலா ।
ப⁴க்தஜநை:ஸ்நபிதோ யம் ப³ஹு மநுஷே கலுஷமல்பமபி தோயம் ॥ 8॥
ஶைலது³ஹித்ரா தாரம் ஸமுபதி³ஶஸி யோ ப⁴வாம்பு³தி⁴த்ராதாரம் ।
க³தகில்விஷபா⁴ரோऽஹம் ஹ்ரு’த³யே த்வாம் பா⁴வயாமி வ்ரு’ஷபா⁴ரோஹம் ॥ 9॥
ஸமதி⁴ஷ்டி²தகைலாஸோ தீ³நோத்³தா⁴ரைகநிஶ்சிதவிலாஸ: ।
உமயா ஸதா³ விஹரஸே மமாபி சிந்தாம் த்வமேவ பரிஹரஸே ॥ 10॥
இதி ஶ்ரீநிவாஸவிரசிதா ஹரஸ்துதி:ஸம்பூர்ணாம் ।
The author was the son of Lakshmi and

ஶ்ரீநிவாஸவிரசிதா ஶ்ரீஹரஸ்துதி:

Venkatesha and belonged to the vAjasaneyishAkhA.

He has composed two other stotras, Haristuti

and Hariharastuti.

(49)

Proofread by Sivakumar Thyagarajan Iyer

Shrinivasavirachita Shrihara Stuti

pdf was typeset on September 23, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

